
ᐱᓕᕆᐊᕆᓂᐊᖅᑕᕗᑦ ᐊᑎᖃᖅᑐᖅ: ᖁᑎᒃᑐᕐᒥᐅᑦ ᐊᐅᓚᐅᖅᓯᒪᓐᖏᑦᑐᖅ ᓯᑯᐊ ᓄᓇᒥ 
ᐲᓕᒑᓐᖏᑲᓗᐊᕐᒪᖔᑦ ᐊᐅᓚᔾᔭᒃᓯᒪᓐᖏᑲᓗᐊᕐᒪᖔᑦ ᐊᒻᒪᓗ ᐃᒪᑦᑎᐊᕙᐅᒐᓗᐊᕐᒪᖔᑦ,  ᓄᕗᐊᓂ, 
ᐅᐃᕙᖅ, ᐅᖅᓱᐊᕆᒃ ᕿᑭᖅᑕᖓ, ᓄᓇᕗᒻᒥ.

ᓄᓇᒥ ᖃᓄᐃᓕᐅᓚᐅᖅᑕᕗᑦ

ᐊᐅᔭᖓᓂ 2010, ᖃᐅᔨᓴᕆᐊᓚᐅᖅᑐᒍᑦ ᐃᒪᖏᑦ ᑭᓱᖃᕐᒪᖔᑕ ᐊᒻᒪᓗ ᐊᐅᒍᓐᓇᓐᖏᑦᑐᖅ 
ᖁᐊᖑᐃᓐᓇᖅᑐᖅ ᓯᑯ ᐸᒡᕕᓴᒃᑕᐅᓐᖏᑲᓗᐊᕐᒪᖔᑦ ᑕᒪᓐᓇ ᐊᖏᔪᒻᒪᕆᐋᓗᒃ ᐃᓕᓐᓇᓱᐊᓚᐅᖅᑕᕗᑦ 
ᓄᓇᖓ (150 ᑭᓚᒦᑕ2) ᖃᓂᕆᔮᓂ ᓄᔪᐊᕐᔪᒃ, ᐅᖅᓱᐊᕆᒃ ᕿᑭᖅᑕᖓᓂ. 76 ᑎᒍᓖᔅ 27 ᖁᒻᒧᑦ 
ᓄᓇᓐᖑᐊᑎᒍᑦ, 108 ᑎᒍᓖᔅ 33 ᐅᐊᖕᓇᖓᓄᑦ  ᓄᓇᖑᐊᑎᒍᑦ).  ᓄᓇᒦᓚᐅᖅᑐᒍᑦ ᕿᓚᒥᑯᓗᒃ (ᔪᓚᐃ 
10-ᒥᑦ 20-ᒧᑦ) ᓄᓇᖓ ᐸᓂᓗᐊᓚᐅᕐᒪᑦ ᐊᒻᒪᓗ ᑎᖕᒥᓲᖅ ᒥᕕᒃᓴᖃᖃᑦᑕᕋᓂ 
ᐃᓕᑦᑎᓇᓱᒡᕕᒋᔪᒪᔭᑦᑎᓄᑦ. ᑎᓴᒪᐅᓚᐅᖅᑐᒍᑦ (4) ᐅᓪᓗᓄᑦ ᖁᓕᓄᑦ (10).

ᐆᒃᑐᕋᓚᐅᖅᑐᒍᑦ, ᓇᓗᓇᐃᔭᐃᑦᑎᐊᖅᖢᑕ ᐊᒻᒪᓗ ᖃᐅᔨᓪᓗᒋᑦ ᖃᓄᕆᑑᑕᐅᓂᖏᑦ ᐊᒥᓱᑦ 
ᐊᐅᒍᓐᓇᓐᖏᑦᑐᑦ ᓯᑯᑦ (ᓄᖃᖓᓐᖏᑦᑐᖅ ᓄᓇᐅᑉ ᖄᖓ) ᐸᒡᕕᓴᒃᑕᐅᓐᓂᕐᒪᖔᑕ ᓄᓇᖓᓂᑦ 
ᖃᓄᕆᑦᑐᑐᐃᓐᓇᓂᑦ ᐅᔭᕋᓱᒃᓱᓂᑦ. ᐅᑯᐊᑦᑕᐅᖅ ᐊᑐᓚᐅᖅᑕᕗᑦ ᑕᑯᓐᓇᖅᑕᕗᑦ ᓄᐃᑦᑎᓪᓗᑕ 
ᓄᓇᓐᖑᐊᓂᒃ ᖃᓄᕆᑦᑐᑐᐃᓐᓇᓂᑦ ᐸᒡᕕᓴᒃᑕᐅᓯᒪᓕᖅᑐᓂᒃ ᐊᒻᒪᓗ ᖃᓄᕆᑑᓂᖏᑦ ᐅᔭᕋᓱᒃᔪᐃᑦ. 
ᐅᓇ ᐱᒻᒪᕆᐅᓚᐅᖅᑐᖅ ᐃᑲᔪᖅᓯᔪᓐᓇᕐᒪᑕ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᓕᐅᖅᑕᐅᔪᓐᓇᕐᓗᑎᒃ 
ᓇᓂᓯᔪᓐᓇᕐᓂᐊᕐᓗᑕ ᐊᓯᖏᓐᓂᒃ ᐊᓯᑦᔨᖅᓂᖓᓂᒃ ᐊᐅᒍᓐᓇᓐᖏᑦᑐᖅ ᓯᑯ ᖁᐊᖑᐃᓐᓇᐅᔭᖅᑐᖅ 
ᖃᓄᐃᓕᖓᓕᕐᓂᖓ ᓇᓂᑐᐃᓐᓇᖅ ᑕᑯᓗᒍ ᑕᒪᕐᒥᒃ ᐊᖏᓂᐊᒍᑦ ᐃᓕᑦᑎᓇᓱᒡᕕᒋᔭᑦᑕ. 
ᓄᐊᑦᑎᓚᐅᕐᒥᔪᒍᑦ ᐃᒪᕐᓂᒃ ᑰᒐᓛᖕᓂᒃ ᑭᓱᓂᒃ ᐃᓚᓯᒪᖕᒪᖔᑕ ᖃᐅᔨᓴᖅᖢᒋᑦ. ᐱᔾᔪᑎᒋᓪᓗᒍ ᔪᓚᐃ 
2010 ᐸᓂᖅᑐᐋᓘᓚᐅᕐᒪᑦ ᓄᓇᖓ, ᐃᒪᖃᑦᑎᐊᓐᖏᓂᖓᓄᑦ ᓄᐊᑦᑎᔪᓐᓇᓚᐅᓐᖏᑦᑐᒍᑦ ᐊᒥᓱᓂᒃ 
ᐱᔪᒪᒐᓗᐊᖅᖢᑕ. ᓂᐅᕕᓚᐅᖅᑐᒍᑦ ᓇᓗᓇᐃᔭᐃᑦᑎᐊᕈᓐᓇᖅᑐᒥᒃ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐊᔾᔨᓕᐊᓂᒃ ᐃᓕᓐᓇᓱᒃᑕᑦᑎᓂᒃ ᓄᓇᖓᓂᒃ, ᐊᒻᒪᓗ ᐊᔾᔨᓕᐅᕆᑲᑕᒡᖢᑕ ᐊᒻᒪᓗ ᓇᓗᓇᐃᔭᖅᖢᒋᑦ 
ᖃᓄᕆᑑᓂᖏᑦ ᐱᕈᖅᑐᑦ ᓄᓇᖓᓂ ᖃᓄᖅ ᐊᔾᔨᒌᓐᖏᑑᑕᐅᖕᒪᖔᑕ ᖃᖓᑦᑕᖅᑎᑕᐅᓯᒪᔪᓂᑦ 
ᐊᔾᔨᓕᐊᓗ ᓄᓇᒦᑦᑐᓪᓗ.

ᓄᓇᓕᖕᓂ ᖃᓄᐃᓕᐅᕐᓂᕆᔭᕗᑦ

ᐃᖅᑲᓇᐃᔭᖅᑎᖃᓚᐅᖅᑐᒍᑦ ᐊᑕᐅᓯᕐᒥᒃ ᐃᓄᖕᒥᒃ (ᐊᑉᓱᓕᒻ ᐃᓪᒪᐅᒃ) ᖃᐅᓱᐃᑦᑐᕐᒥᐅᑕᖅ ᐃᑲᔪᖅᖢᓂ 
ᓄᐊᑎᕆᖃᑕᐅᓪᓗᓂ ᖃᐅᔨᓴᖃᑦᑕᖅᖢᓂᓗ ᓇᓄᖅᑕᖃᕐᒪᖔᑦ ᐊᓯᖏᓐᓂᒡᓗ ᓂᕐᔪᑎᓂᒃ.



ᒫᓐᓇᒧᑦ ᓱᓕ ᑎᑭᓪᓗᒍ ᐅᖃᓪᓚᖃᑎᖃᓚᐅᓐᖏᑦᑐᒍᑦ ᓄᓇᓕᖕᓂᒃ ᐅᖃᐅᓯᕆᓗᒋᑦ ᐱᓕᕆᔭᕗᑦ, 
ᑕᐃᒪᓗ ᒥᑭᔪᒍᓘᖕᒪᑕ ᖃᐅᔨᓴᕈᑎᑖᑦᑎᓂᑦ ᖃᐅᔨᔭᕗᑦ ᕿᓚᒥᑯᓘᓚᐅᕐᓂᖓᓄᑦ 2010 ᓄᓇᖓᓃᒃᑲᑦᑕ. 
ᐋᕿᒃᓯᓯᒪᕗᒍᑦ ᑲᑎᒪᖃᑎᒋᔪᒪᓪᓗᒋᑦ ᓄᓇᓖᑦ ᐃᓱᓕᑉᐸᑦ ᓄᓇᒦᓐᓂᕆᔭᕗᑦ 2011-ᒥ.

ᒫᓐᓇᐅᔪᑦ ᖃᐅᔨᒪᔭᐅᔪᑦ

ᓇᓂᓯᓚᐅᖅᑐᒍᑦ ᐊᒥᓱᓂᒃ ᐅᓄᖅᑐᓂᒃ ᐊᔾᔨᒌᓐᖏᑑᑎᓂᒃ ᐃᒪᕐᓂᑦ ᑕᒫᖓᑦ ᐃᓕᑦᑎᓇᓱᒡᕕᒋᔭᑦᑎᓂᑦ. 
ᐃᓚᖏᑦ ᑰᒐᓛᑦ ᐆᓐᓇᖅᑐᖃᐅᒐᓛᒃᑐᑦ ᐊᐅᖕᓇᖅᑐᓂᒃ ᐊᐅᒃᕕᐅᓯᒪᔪᖅ ᐅᔭᕋᖕᓂᐊᖅᑕᒃᓴᓂᑦ, ᐊᒻᒪᓗ 
ᐊᓯᖏᑦ ᑰᒐᓛᑦ ᑕᐃᒪᓐᓇᐅᓇᑎᒃ ᐊᒻᒪᓗ ᐊᐅᖕᓂᖃᔮᕋᑎᒃ ᐅᔭᖃᓂ ᐅᔭᕋᖕᓂᐊᕋᕐᓄᑦ. ᐅᓇ ᐊᖏᔪᖅ 
ᐃᒪᐃᑦ ᖃᓄᕆᑦᑐᑐᐃᓐᓇᓂᒃ ᐃᓗᓕᓖᑦ ᓇᓂᔭᐅᓚᐅᖅᑐᑦ ᖃᐅᔨᓇᖅᓯᕗᖅ 
ᖃᐅᔨᓴᕈᑎᑖᑲᓐᓂᕆᐊᖃᖅᑐᒍᑦ ᐊᒥᓱᓂᑦ ᑰᒐᓛᓕᑦ ᓄᓴᖓᓂ ᐊᔾᔨᒌᓐᖏᑑᑎᓂᓗ ᐅᔭᖃᓂ ᐊᒻᒪᓗ 
ᓱᓇᑦ ᑭᓱᑦ ᐸᒡᕕᓴᐃᕙᑦ ᑐᑭᒥᓂᐊᕋᑦᑎᒍᑦ ᓄᖃᖅᑎᑐᓐᓇᕐᓗᒋᑦ ᐃᒪᖓᑕ ᐃᓗᓕᖏᑦ ᓄᓇᖓᓂ. 

ᖃᓄᐃᓕᐅᖃᑦᑕᕈᒪᔭᕗᑦ 2010-ᒥᑦ.

ᑲᔪᓯᓂᐊᖅᑐᒍᑦ ᖃᓄᐃᓕᖓᓕᕐᒪᖔᑕ ᓄᓇᓐᖑᐊᑦ ᖃᐅᔨᓴᖅᓗᒋᑦ ᐊᐅᒍᓐᓇᓐᖏᑦᑐᖏᓐᓂᒃ 
ᐸᒡᕕᓴᒃᑕᐅᓯᒪᖕᒪᖔᑕ ᑕᒪᐅᓐᓇ ᓯᓚᑐᐃᓐᓇᒥᑦ ᐊᔾᔨᓕᐅᖃᑦᑕᕐᓗᒋᑦ ᐊᔾᔨᓕᐊᕕᓂᓂᑦ (1954, 1974) 
ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ  ᐊᔾᔨᓕᐅᖅᑕᕙᓪᓕᐊᔪᓂᑦ (2007-2010) ᑕᒪᑐᒧᖓ ᓄᓇᒦᓪᓗᑕ 
ᑕᑯᔭᑦᑎᓂᑦ, ᑕᐃᒪᓗ ᐊᑐᕈᓐᓇᕋᑦᑎᒍᑦ ᖃᖓᑦᑕᖅᑎᑕᐅᓯᒪᔪᓂᑦ ᐊᔾᔨᓕᐊᑦ ᖃᐅᔨᓗᑕ ᖃᓄᖅ 
ᓱᕐᕋᖕᒪᖔᑦ ᐊᓯᑦᔨᖅᑐᖅ ᓇᓂᑐᐃᓐᓇᖅ ᐅᔭᕋᓱᒃᔪᐃᑦ ᐊᒻᒪᓗ ᐱᕈᖅᑐᑦ ᖃᓄᕆᑑᓂᖏᑦ. 
ᖃᐅᔨᓴᖅᓂᐊᖅᑐᒍᑦ ᐊᒥᓱᓂᒃ ᑎᓱᐊᖃᑦᑕᕐᓂᖁᓂᒃ ᓄᓇᓂᒃ ᓇᓗᓇᐃᔭᑦᑎᐊᖅᓗᒋᑦ ᖃᐅᔨᓂᐊᕋᑦᑕ 
ᖃᓄᖅ ᐊᐅᔭᖓᓂᑦ ᐊᐅᖕᓂᖓ ᐃᑎᓂᖃᕐᒪᖔᑦ, ᐃᔾᔪᐊᑕ ᐃᒥᖓ ᐊᒻᒪᓗ ᐃᔾᔪᖅ ᖃᓄᕆᑑᖕᒪᖔᑦᑕ 
ᑕᒫᖓᑦ ᑎᓱᐊᖅᑐᒥᑦ. ᐱᒋᐊᕐᓂᐊᖅᑕᕗᑦ ᐃᒪᓕᕆᓂᖓ ᐱᒋᐊᕐᓂᖓᓂ ᔪᓚᐃ 2011 (ᔪᓚᐃ 1) 
ᓄᐊᑦᑎᕆᓗᑕ ᐃᒪᕐᓂᒃ ᑭᓱᓂᒃ ᐃᓗᓕᖃᕐᒪᖔᑕ ᖃᐅᔨᓴᕐᓂᐊᕋᑦᑎᒍᑦ ᐊᒥᓲᓂᒃᓴᓂᑦ ᐊᒻᒪᓗ 
ᐊᔾᔨᒌᓐᖏᑑᑕᐅᓂᖅᓴᓂᒃ ᓇᑭᑦ. ᖃᐅᔨᓴᖅᓂᐊᕐᒥᔪᒍᑦ ᖃᓄᖅ ᑕᒪᖅᓯᒪᓐᖏᑦᑎᐊᕋᓗᐊᕐᒪᖔᑕ 
ᖃᖓᑦᑕᖅᑎᑕᐅᓯᒪᔪᓂᑦ ᐊᔾᔨᓕᐊᑦ ᑲᔪᓯᔪᒥᒃ ᑕᐃᒃᑯᐊ ᖃᐅᔨᓴᖅᑐᑦ ᖁᐊᖑᓂᖓᓂᒃ ᖃᓄᖅ 
ᐊᐅᖕᓂᖃᕐᒪᖔᑦ, ᐃᔾᔪᐊᑕ ᐃᒪᖏᑦ, ᐊᒻᒪᓗ ᐱᕈᖅᑐᑦ ᑭᓲᖕᒪᖔᑕ. ᑎᓴᒪᓂᒃ (4) 
ᑕᖕᒫᖅᓯᒪᖃᑎᖃᕈᒪᔪᒍᑦ ᑕᐃᑲᖓᑦ ᔪᓚᐃ 1-ᒥᑦ 30-ᒧᑦ, 2011.


